
Matyu
(0]

Yesus awagamun
Matyu mar tonta

Gamuk ameb lehaqta

Yesus awagamun dimunta Matyu mar tonta kab Yesus in ago kabiy alulin
emim le in wol eman mogqim in eraqim ago walmataw gihulosad Heven-ib Amam
ago hib tugwalahta na awagamun bunmo Matyu ago wagam kab giqus bugaqta.
Matyu in Juda on mataw Yesus anan helmo haqiyta na ginadin emad in wagam
ka mar tonta.

Daq ayah digta Matyu i gigisihunta na kazaq. Kwazigmo God gamuk asor
awaz megqinta bilagan ago nantut mar tonan usta. Ussa abeb Yesus gwahtigim
gamuk na bunmo tuwol net bug. Gamuk na ni kazaq naguneq teq ahol wagq:
Matyu 1.22-23; 2.4-6; 2.14-15; 2.23; 4.13-16; 8.16-17; 12.15-21; 13.34-35; 21.2-5;
21.16; 26.24; 26.31; 26.54; 27.6-10.

Teq nagah araq ayahta Matyu wagam kab bilamta na kazaq. Yesus in Amam
God ago on mataw bunmo gigo king iyeq osdaq haqad in ago kabiy daq emyaqta.
Ad in anad on mataw bunmo inmo ahagenib iyeq anad muziniy haqad in
gibilenyagqta.

Wagam Matyu mar tonta ka aduganib Yesus gamuk sisaqta bilamta
abaynaginmo giqusaq. 1) Matyu 5.1-7.29 nab Yesus garah araq abigmanib
gwalehim on mataw God ago maror anan gibilanta na agamukan usaq. 2)

Matyu 10 nab Yesus in ago disaipel gigemid ulig-uliqgo leheq in ago suleq gibilen
daqay hagad gamuk gibilanta na usaq. 3) Matyu 13 nab Yesus in mataw God

ago maror gigisihunnan haqad gamuk awowun kabemmo bilamta na giqusaq. 4)
Matyu 18 nab on mataw Yesus ago nan huritad osayta na in ezaq an wamuzad os
daqay na ago agamukan usaq. 5) Matyu 24.1-25.46 nab uliq Jerusalem-ub Juda
gigo Tempel meqniydaqta na agamukan teq Yesus in ta boldaqta na ago ananin
usaqtamo.

Matyu 1 2

Yesus og kab gwahtimta awagamun

Yesus asesan ginan
(Luk 3.23-38)

1Ari ka Yesus Krais asesan digmo ginan. Yesus in Devit asenlulibta.
Teq Devit in Abraham asenlulibta.
2 Ari Abraham in Aisak amam.
Sa Aisak in Jekob amam.
Sa Jekob in Juda amagbaban nenaq gimam.
3 Sa Juda in Peres ama Sera inaq gimam. Giger na ginen anan Tamar.
Sa Peres in Hesron amam.
Sa Hesron in Ram amam.
4 Sa Ram in Aminadab amam.
Sa Aminadab in Nason amam.
Sa Nason in Salmon amam.
5 Sa Salmon in Bowaz amam. Teq Bowaz anen Rahab.
Sa Bowaz in Obet amam. Teq Obet anen Rut.
Sa Obet in Jesi amam.
6 Sa Jesi in Isrel gigo king Devit amam.
Teq Devit in Solomon amam. Solomon anen in kwazigmo mat anan
Uriya haqayta na awe iyim osta.
7Sa Solomon in Rehobowam amam.
Sa Rehobowam in Abiya amam.
Sa Abiya in Asa amam.
8 Sa Asa in Jehosafat amam.
Sa Jehosafat in Jehoram amam.
Sa Jehoram in Usiya amam.
9 Sa Usiya in Jotam amam.
Sa Jotam in Ahaz amam.
Sa Ahaz in Hesekiya amam.
10 Sa Hesekiya in Manase amam.
Sa Manase in Emon amam.
Sa Emon in Josaya amam.

11 Sa Josaya in Jekonaya amagbaban nenaq gimam.

An Jekonaya amagbaban nenaq gigo kamub Babiloniya mataw bolim
Isrel nenaq bab emim in Isrel on mataw giwazim giqad lehim in gigo ogib
gigeman in begbeg iyim osiyta.

12 Ari in Isrel giqad Babiloniya-ib lehiyta nab Yesus asesan asor
gwahtiqgiyta na ginan kazagq:

Jekonaya in Sealtiyel amam.
Sa Sealtiyel in Zerubabel amam.

13 Sa Zerubabel in Abiyut amam.

3 Matyu 1

Sa Abiyut in Eliyakim amam.
Sa Eliyakim in Azor amam.
14 Sa Azor in Zadok amam.
Sa Zadok in Akim amam.
Sa Akim in Eliyut amam.
15 Sa Eliyut in Eleasar amam.
Sa Eleasar in Matan amam.
Sa Matan in Jekob amam.
16 Sa Jekob in Josep amam.
An Josep in Mariya aduw iyan Mariya in Yesus am, on mataw anan
Krais®
17Nazaq iyan Abraham asenlulib iyim bolim Devit-ib iyta nab Yesus
asesan in 14 nazaq iyiy. Ad Devit asenlulib iyim bolim Isrel on mataw
Babiloniya-ib begbeg iyim osiyta nab in asesan 14 nazagq iyiy. Ad Isrel
on mataw Babiloniya-ib begbeg iyim osim bolim Krais gwahtimta nab in
asesan 14 nazaq iyiymo.

Mariya in ago amun Yesus am
(Luk 2.1-7)

18 Ari Yesus Krais anen amta awagamun kazaq. Mariya anan bilagiy,
In teq Josep waqdaq haqiy. Hagan teq Mariya ayow Josep inaq an a hi
wagsamo God ago Bugaw Dimunta Mariya aholib bolan in agem tiqiy.
19 Agem iysa aduw Josep nazaq in ago aw ahol waqad anad emyaq, Ya
Mariya tuhulosdaiq hagyaq. Hagad teq in mat dimunta iyim in awe
mebay ugnan anad a hi bilagyaq. In anad emyaq, Ya nan kabemmo a hi
bilagad kiskismo tuhulosdaiq hagyagq.
20Hagad in anad nazaq emad luwad kam araqab in ussa ago sen qway
aduganib Iyahta ago angelo araq in ameb tugwahtim. Gwahtiqim in
bulon, Devit ases Josep ham. Ni ningo aw Mariya waqgo hi rab ham.
Ni hurit ham. Amun nawa ningo aw agemab usaqta na God ago Bugaw
Dimunta inmo ugta ham. 21Ugan ningo aw na amun matta araq tigemdaq
ham. Emid ni anan Yesus biydaq ham. Na ezaqgo in teq ago on mataw
gigo daq megqinta giwalemad gimen dante wastitayid in God agerab tileh
dagay ham.
22-23Nazaq iyan daq na in Iyahta ago gamuk araq in kwazigmo ago
nantut agezab eman gwahtimta na tuwolnet bug. Gamuk na kazaq bilam,
Ne huritiy ham. Aw araq mat inaq asit a hi usta na agem iyeq amun
matta araq tigemdaq hagad in bilam ham. Emid teq mataw amun na
anan biyeq Emanuwel tihaq daqay haqad in bilam ham. Aisaya 7.14

21.16 Gamuk Krais ka alulin “God mat emid bo i gilumsihdaqta na amatin” haqayta.’
haqayta na.

Matyu 1, 2 4

Teq gamuk Emanuwel na alulin in kazaq: “God i ginaq osauqta” haqayta.

24 Ari Josep usim ago sen qway na tihigiyan in tigeram. Eraqim Iyahta
ago angelo bulonta nazagmo in emim awe Mariya tuwam. 25Waqim teq
in asit inaq a hi ussa le awe amun matta na tigam. Eman Josep in amun
anan Yesus haqad tibiy.

Zeq gwalaqta ban mataw aseseqta Yesus ahol waqnan boliy

1-2 Ari Herot saw Judiya-ib king iyim ossa Mariya in saw nabmo uliq
Betlehem-ub Yesus tigam. Eman teq zeq gwalaqta ban kantri araq
ago mataw aseseqta ginad awaz meqinta asor uliq Jerusalem-ub bolim
mataw haresmo susumun negeq bilaq yagay, Amun muturta Juda gigo
king na edob diq osag? haq yaqgay. I in ago ulig saw zeq gwalaqgta ban
ahol wagim i nagunim bol haq yagay. I amun na ahol waqeq teq i amen
lotu emam hagad i bol haq yaqay. 3Haqgsa Herot gamuk na huritim ritan.
Sa Jerusalem-ub on mataw bunmo riteniymo.
4 An Herot in Isrel gigo mataw tamaz emayta gigo aseseqta na
teq mataw Moses ago gunun hurit kemiyta na bunmo gihumab
wolim tisusumun nag, Mat ne anan Krais haqayta na uliq edob diq
gwahtiqdaqta? ham. 5-6 Hagan mataw aseseqta na buloniy, Saw Judiya-ib
uliq anan Betlehem haqayta nab in gwahtigdaqta haqiy. God ago nantut
gamuk nazaq mar tonan usaqta haqiy. Gamuk na bilam,

Uliq Betlehem saw Judiya-ibta ham ni saw Judiya-ib uliq gibin
inaqta na gihagenibta a haiq ham haqiy. Na ezaqgo ne gilikmanib
teq maror araq ayahta tugwahtiqdaq ham hagqiy. Gwahtiqeq teq
in yaqgo on mataw Isrel tigiwamuzdaq haqad in bilam hagqiy.

Maika 5.2

7Haqan Herot gamuk na huritim in ulilemimmo nan eman saw zeq
gwalaqta ban mataw ginad awaz meqinta na gigo hib tilah, in boleq
Herot ahol waq daqay hagad. An mataw na bolan in tisusumun nag, Kam
gineh diq ulig na gwahtim? ham. 8 Hagan mataw aseseqta na tubuloniy.
Bulonan Herot gigeman Betlehem-ub lehsa in gibilan, Ne leheq amun
na nagun naqmo diq hiqiyiy ham. Naguneq ne ahol waqeq teq boleq ya
ibileniy ham. Ibilenid ta ya leheq in ayon lotu tigemdaigmo ham.

9In nazaq gibilenan huritadmo in tilehiy. Lehad ulig teko zeq gwalaqta
ban ahol waqiyta na in ahol a ta waqiy. Ahol wagsa ulig na ameb lehim
bit amun usaqta nabmo titur. 10 Tursa in ulig na ahol waqgad in ginad
tidimniy nagmo diq hiqiy yaqay.

11Ginad dimniysa in le bit aduganib gwahtiqim amun anen Mariya
inaq ossa tigibiyiy. Gibiyad in gibakbakan ulum laquwim ginobun
mulbunim ogib wogsa in amun amen lotu emad abin tigiluwiy. Ad teq
in amun ayon naw a boliyta na hasim tuqugiy. Naw na gol teq masil
dimunta teq nal ahuran dimun diqta na tuqugiy. 12Ugadmo in nab

5 Matyu 2

tuqusiy. Ussa in gigo sen qway aduganib God kazaq gibilan, Ne muleqeq
Herot ago hib ta hi lehiy ham. Haqan in usim eraqim dan ta araq muzim
giquligab muleqim tilehiy.

Josep ago aw amun nenaq Isip-ub wolehiy

13 Ari mataw aseseqta kantri araqabta na muleqim gigo uligab ta lehsa
Josep a ta usim sen qwaysa Iyahta ago angelo tubulon, Ni eraq ham.
Herot teq ningo amun na wol emnan tinagundaq ham. Ni amun anen
inaq giwaqeq giqad kantri Isip-ubmo tukeq woleh ham. Ni nab leheq ossa
ya a ta nibilenid teq ni giqad ta boldaq ham. 14Hagan tarom nabmo Josep
eragim amun na anen inaq giwaqim giqad Isip-ub tuwolehiy. 15Wolehim
ossa Herot tumogan teq in ta muleqiy. Nazaq iyan daq na in Iyahta ago
gamuk in kwazigmo eman ago nantut agezab gwahtimta na tuwolnet
bug. Gamuk na bilam,

Ya itatin lilewunid in Isip huloseq gwahtigdaq haqad in bilam.
Hosea 11.1

King Herot bilagan onmin matmatta susibta ginol eman moqiy

16 Ari zeq gwalaqta ban mataw ginad awaz meqinta na in Herot
ame titonim dan ta araq wagim in gigo uligab ta lehiyta na ago Herot
tuhurit. Huritim in agem meqin diq iysa in ago bab mataw asor gigeman
Betlehem-ub lehim in uliq sinsin nagab onmin matmatta ginen muturmo
gigemiyta gigo ulig gigermo a hi iyayta nagan tiginol em bugiy. Na
ezaqgo Herot in mataw marorta na susumun negim kam gineh diq ulig
gwahtigan in ahol waqiyta na ago in huritta iyan in onmin nazaqta ginol
am. 17Nazaq iyan daq na in kwazigmo God ago nantut Jeremaya gamuk
bilamta na tuwol net bug. In kazaq bilam,

18 Ulig Rama-ib aw araq gaq wazad ek tonaq ham. Na Jekob awe Resel
in ago onmin ginan gaq wazaq ham. Gaq wazsa on mataw anad
wagsa in hulosaq ham. Na ezaqgo in ago onmin na tumoqiyta na
ago ham. Jeremaya 31.15

Josep ago aw amun nenaq Isip hulosim Isrel-ib ta lehiy

19-20 Ari Josep Isip-ub ossa Herot tumom. Mogan teq Josep usim sen ta
qwayan Iyahta ago angelo na gwahtiqim tubulon, Ni eraq ham. Mataw
ningo amun wol emnan bilaqiyta na tumoq bugiy ham. Ningo aw amun
giwaqeq giqad Isrel-ib ta gwaleh ham. 21Haqan in eraqim amun anen
inaq giwaqim nenaq Isrel-ib tugwalehiy.

22 Gwalehim Herot atatin Arkelaus amamgo ban waqim saw Judiya-
ib on mataw gigo king iyim osaqta na ago Josep tuhurit. Huritim in
saw Judiya-ib lehnan rab. Ad in usim sen ta qwayim gamuk araq kazaq
hurit, Ni saw Judiya-ib hi leh ham. Haqan Josep eraqim saw ta araq anan

Matyu 2, 3 6

Galiliy haqayta nab ago aw amun nenagq tilah. 23Lehim in uliq anan
Nasaret haqayta nab tuqosiy.

Nazaq iyan daq na in God ago gamuk araq nantut bilagiyta na tuwol
net bug. Gamuk na bilam, In anan mat uliq Nasaret-ibta haq dagay ham.

Jon mataw huz negyaqta na in on mataw gamuk gibilenyaq
(Mak 1.2-8; Luk 3.1-18; Jon 1.19-28)

1Ari Yesus uliq Nasaret-ib osim ayah tiqiy bugan kam nagab Jon
mataw huz negyaqta na tugwahtim. Gwahtiqim in saw Judiya-
ib og araq amatawun haiqtab osad teq in on mataw God ago gamuk
tigibilenyagq. 2In bilaqyaq, God ago maror bolim sinsin tiqiy haqyaq.
Nazaq iyan ne ginad buliyeq gigo daq meqinta gileh ugiy haqyaq.
3 Ari kwazigmo God ago nantut Aisaya mat anan bilamta na amatin in
Jon-mo. Teq Aisaya bilam,

Mat na aqez saw amatawun haiqtab lileyim bilagaq, Ne Iyahta ayon
dan balaw toniy hagaq ham. Ad ne in ayon dante na wastitayid
titnonan haqaq ham. Aisaya 40.3

4Haqan Jon gwahtigim osad in ago tubusan karuw anan kamel
hagayta na asan ulim emiyta. Teq in karuw asan asor am gan nog ahulib
am wazeq luwyaqta. Luwad in ago didaq kasum teq garanab kubiq
akokin neqyagqta.

5Ari Jon in God ago gamuk na bilagsa uliq Jerusalem-ub teq saw
Judiya-ib teq yuw Jodan aqurumnib uliq sinsin usayta nagab on mataw
kabemmo Jon ago hib tubol yaqay. 6Bolad in gigo daq teq ginad meqinta
ulum hassa Jon giqad le yuw Jodan-ib gihuz negyagq.

7Sa Farisi teq Sadyusi kabemmo yuw huznan bolsa Jon tigibiy. Gibiyad
in ginadad gibilan, Ne ured amidgotniz ham. God teq ne ginan agem
megniysa gimeqin tondaqta na nog gibilenan ne tukim gigbeb leh nog
iyay? ham. 8 Ne ginad meqniysa gigem buliyid teq ne gigo daq nazagmo
tubuliydaq ham. 9Luweq ne ginad kazaq em daqay ham. I Abraham
asenlulibta haq dagay ham. Nazaq iyan God anad dimunta igad a hi
gimeqin tondaq haq daqay ham. Nazaq ne ginad hi emiy ham. Ya ne
gibilenaiq ham. God gig kag gibilenid buliyeq Abraham asenlulniz iygo
azawayin in aholib usaqta ham. 10 Talgis ay abeqarib tuqusaq ham.
Ay bunmo anon dimunta a hi emaqta na in qwayeq fagab hunegid le
tuqoydaq ham.

11Ne ginad buliyim gigo daq meginta gileh ugan teq ya ne yuwibmo
huz negaiqta ham. Ari mat araq teq ya ibeb boldaqta na abin in ya ibin
uriyamta ham. Ya in ahagenibta ham. In yaqgo Iyahta ham. Ya in ago
kabibiy mat samanta ham. In boleq nagah giger God ago Bugaw Dimunta
teq faq inaq gimalib ne tuhuz negdaq ham. 12In abenab sabol wazim in
ago wit wolayta asawnib wit tigiluwiynan ham. Giluwiyad in wit anagin

7 Matyu 3, 4

dimunta na ginuweq ago wit abitnib humab tuwoldaq ham. Humab wolad
in wit asan meqinta na ginuweq faq a hi miyaqtab hunegid le tuqoydaq
ham.

Jon Yesus huz ug
(Mak 1.9-11; Luk 3.21-22)

13 Ari kam nab Yesus saw Galiliy hulosim Jon huz yagdaq haqad yuw
Jodan-ib Jon ago hib tubol. 14Bolan Jon huz ugnan hulosyaq. Ad in
bulon, Ya ni a hi huz nigdaiq ham. Ninmo teq ya huz yagdaq ham. Ni
ezaq hagad yaqgo hib bol? ham. 15Hagan Yesus amenin emim bulon,
Nab iysa ya bilay nazaq muran ni em ham. I God anad muzinad daq
dimunta ka tigemam ham. Daq dimdimunta God anan anad bilagaqta
na i araq diq a hi hulosam ham. In nazaq haganmo Jon agez muzinim
tuhuz ug. 16 Huz ugan Yesus hidmo yuw hulosim dubub gwaladmo ame
gwalehim kait misireq nog iyim aqez hassa in ahol wam. Ahol wagsa
God ago Bugaw Dimunta ah husta nog iyim hitigim bolim aholib tisoqot.
17Soqotan Heven-ib God aqez kazaq bilam, Mat ka ya itatin ham. Ya in
anan inad bilagsa ya igem dimun diq iyaqta ham.

Satan Yesus ulum wam
(Mak 1.12-13; Luk 4.1-13)

4 1Ari daq na abe ban God ago Bugaw Dimunta in Yesus waqgim

ad saw araq amatawun haiqtab tilah, Satan in Yesus anad ulum
waqdaq hagad. 2 A lehan saw nab Yesus didaq haigmo ossa kam 40
nazaqmo tihiqiy. An abeb in agemnan tumoqyag.

3In agemnan moqad ossa Mat I Gilum Waqaqta na bolim tubulon, Ni
God atatin iyeq teq ni gig ka bulonid in buliyeq bret iyid ni neq ham.
4Haqgan Yesus amenin emim bilam, God ago marib gamuk araq kazaq
bilam ham.

Bret amomo in mat eman kayeqmo a hi osaqta hagad in bilam ham.
Mat God aqezab gamuk gwahtigaqta na bunmo huritim muzinad
teq in kayeqmo osaqta haqad in bilam ham. Lo 8.3

5In nazaq bilagan Satan in waqim ad God ago uliq tawonta Jerusalem-
ub tilah. A lehim in Tempel abigmanib Yesus eman titur. 6 Tursa in bulon,
God ago marib gamuk araq kazaq bilam ham,

God in ago angelo gibilenid in tinibiy muz daqay hagad in bilam
ham. Nibiy muzad in boleq gibenab tinisor daqay haqad in bilam
ham. Luweq ni nisen gigib woltaydaq haqad in bilam ham.

Buk Song 91.11-12
Nazaq iyan ni God atatin iyeq teq ni sortukeq woq ham. Woqsa ni nimam
nilumsihsa ya nibiyiq ham. 7Haqan Yesus bilam, Teq God ago marib
gamuk ta araq kazaq usagmo ham. Na in bilam,

Iyahta in ningo God haqad in bilam ham. Nazaq iyan ni girerey
emad in hi ulum waq hagad in bilam ham. Lo 6.16
8Haganmo Satan in Yesus waqim ad garah araq sisaqta abigmanib
tugwalah. A gwalehim in kantri aseseqta gigo nagah dimdimunta bunmo
tigisihun bug. 9Isihun bugad teq in Yesus bulon, Ni yagmen nibakbakan
ulum laquwad ya ibin iluwid teq ya nagah ko bunmo tinigdaiq ham.
10Haqan Yesus bulon, Satan ni tuk ham. God ago marib gamuk kazaq
bilam ham.
Iyahta in ningo God haqad in bilam ham. Ni in amomo abin iluwad
ago kabiy emdaq haqad in bilam ham. Lo 6.13
11 Ari Yesus nazaq haganmo Satan in hulosadmo tilah. Lehsa teq God
ago angelo asor bolim Yesus tuqulumsihiy.

Yesus saw Galiliy-ib ago kabiy alulin am
(Mak 1.14-15; Luk 4.14-15)

12 Ari Yesus in Jon irquriyta na huritim in muleqim saw Galiliy-ib

tilah. 13Lehim in uliq Nasaret hulosim le ulig Kapaneam-ub tuqos.

Uliq Kapaneam na in Juda gisesan Zebulun ayow Naptaliy inaq gigo og

amuganib yuw akurorqan anan Galiliy haqayta na aqurumnib usaqta.

14Yesus le ulig Kapaneam-ub tuqossa teq daq na in God ago gamuk

kwazigmo nantut Aisaya bilamta na tuwol net bug. 15Gamuk na bilam,

Saw Zebulun teq saw Naptaliy in yuw ayahta akurorqanta

aqurumnib usaqta ham. Saw giger na in yuw Jodan aqurumun
kozaq ban usaqta ham. Teq mataw saw giger na ginan Galiliy
haqayta ham. Ad in bilagay, Saw nab on mataw en ta asor Juda a
haiqta kabemmo Juda gilikmanib osay haqayta ham.

16 On mataw saw nab osayta na in ginad a hi em hasad megqin diq os
yaqayta ham. Bilagne in romriqab os yaqayta nazagmo ham. Teq
muran mataw na saw anuwan ayahta ahol tuwaqiy ham. Saw
anuwan na bilagne tarommo saw hastitaysa zeq ahokan gwalaq
nazaq nogta in ahol wagqgiy ham. Aisaya 9.1-2

17 Ari Yesus uliqg Kapaneam-ub lehim tuqosad teq in gamuk alulin emim

tibilam, God ago maror bolim sinsin tiqiy ham. Nazaq iyan ne ginad
buliyeq gigo daq megqinta gileh ugiy ham.

Yesus in God ago maror agamukan bilaqad in on
mataw gigo moq wastitayan dimniy yaqay

Yesus mataw aweweqmo gililewunan in muzim inaq lehiy
(Mak 1.16-20; Luk 5.1-11)

18 Ari Yesus yuw-kurorqan Galiliy aqurumun muzim lehad luwim in
magbab gigermo dob hunegim nabiq waqad luwsa tigibiy. Araq na anan

Saimon. In anan araq Pita haqayta. Teq in amikqan anan Andru. In giger
kabiy nagmo em yagayta amatawun. 19 Yesus mataw giger na gibiyad
gibilan, Ne ya imuzeq boliy ham. Bolsa ya gigisihunid ne nabiq waqayta
nazaqmo teq ne mataw tigiwaq dagay ham. 20 Haqan hidmo giger na dob
hulosan ussa in Yesus muzim inaq tilehiy.

21Lehad luwim Yesus magbab gigermo a ta gibiy. Mataw na in Sebediy
atatniz Jems ama Jon inaq. In gimam inaq muyib dob wastitayad ossa
Yesus giger na tigililewunmo. 22 Gililewunan hidmo in gimam hulosan
muyib ossa in Yesus muzim inaq tilehiy.

Yesus on mataw suleq negad teq in kabemmo
giwastitayan dimniy yaqay
(Luk 6.17-19)

23 Ari Yesus saw Galiliy-ib uliq bunmo lehad in on mataw gigo bit
humab wolayta nab suleq negad in God ago maror og kab gwahtimta
na agamukan tigibilenyaq. In gamuk dimunta na gibilenad teq in gigo
moq teq gihol asor meqniyta na bunmo tigiwastitayyaqgmo. 24In nazaq
emsa abin saw Siriya-ib uliq bunmo tilah. Lehan mataw gigo moq inaq
na bunmo giqad Yesus ago hib tubol yagay. Mataw gigo moq amo amo
inaqta na teq mataw gihol titiyaqta na teq mataw gihol gibensen agadan
iyim in ogib wogim gibensen ayim gihol harara nemaqta na teq mataw
gigo bugaw megqinta giholib usaqta na teq mataw gibensen momta nagan
bunmo gigad bolid Yesus in giwastitayyaq. 25Teq on mataw dauh biyahta
saw Galiliy-ibta teq saw Dekapolis-ibta® teq uliq Jerusalem-ubta teq saw
Judiya-ibta teq yuw Jodan aqurumnibta na kabemmo in Yesus muzeq
inaq leh yagqay.

Yesus on mataw tidimniyim osayta na ginan bilam
(Luk 6.20-23)

5 12 Ari Yesus on mataw dauh biyahmo gibiyad in garah araq
abigmanib tugwalah. Gwalehim in os woqim ossa ago disaipel
agerab tuboliy. Bolan Yesus gamuk negim kazaq gibilan,
3 Ni nog bilagaq, Ya God ago maror aduganib gwahtiqdaiqta na ago
ya mat dimun a haiq haqaqta na ni tidimniyim osaq ham.
Na ezaqgo ni teq God ago maror aduganib gwahtigeq anonon digmo
tugosdaq ham.
4 Ni nog ninad meqniysa gagad osaqta na ni tidimniyim osaq ham.
Na ezaqgo God teq ni ninad tuwaqdaq ham.
5Ni nog daq haresmo a hi emad tok nemim luwaqta na ni tidimniyim
osaq ham.

b 4,25 Nan Dekapolis ka alulin in ‘Uliq 10’ haqayta.

Na ezaqgo ni teq mat nibin inaqta tigiydaq ham.
6 Ni nog didaq teq yuwnan moqaqta nazagmo ni God ago daq titnonta
anan moqgaqta na ni tidimniyim osaq ham.
Na ezaqgo God teq nagah ni anan moqaqta na nigid tiniyunindaq
ham.
7Ni nog on mataw ginan ninad meqniysa ni ninad negaqta na ni
tidimniyim osaq ham.
Na ezaqgo God teq ni ninan anad meqniysa in anad tinigdagmo ham.
8 Ni nog nigem dimun digmo anumlan haigmo usaqta na ni
tidimniyim osaq ham.
Na ezaqgo ni teq God ahol tuwaqdaq ham.
9 Ni nog mataw gilikmanib an mug teq an wol bayan woqaqta na ni
tidimniyim osaq ham.
Na ezaqgo mataw teq ni ninan God atatin tihaq daqay ham.
10 Ni nog God ago daq titnonta emsa mataw afaqan nigayta na ni
tidimniyim osaq ham.
Na ezaqgo ni teq God ago maror aduganib gwahtigeq anonon digmo
tuqosdaq ham.
11Ni nog niholib ya ibin ussa mataw nibilawunad teq in ni nimeqin
tonad nimalib nan katiyta emayta na ni tidimniyim osaq ham. 12Ni ninad
dimniysa nigem dimun diq iyan ham. Na ezaqgo ningo naw ayahmo
Heven-ib nawa nibaq tunim usaq ham. Kwazigmo mataw in God ago
nantut ginan gigem meqniysa in nazagmo gimeqin ton yagaymo ham.

Kamis agon higiyta ago gamuk awowun
(Mak 9.50; Luk 14.34-35)

13 Ari Yesus gamuk bilaq tutim a lehad in bilam, Kamis didaq eman aneq
dimniyaqta nazaq nogmo ne og kab osayta ham. Teq kamis agon hiqiyid
i ezaq tonid teq kamis na agon inaq a ta iydaq? ham. Kamis nazaqta na
akabiyan haiqta ham. Mataw ogib hunegim gisenab tubaysisiyayta ham.

14Ne og kab saw anuwan nogta iyim osayta ham. Ne ginad emiy ham.
Uliq araq garah abigmanib usad in ulilemim a hi usaqta ham. Na ezaqgo
taromab mataw na gigo faq oysa mataw ahol wagayta ham. 15Ad nazagmo
mataw lam miderim kuramab a hi sihenayta ham. Haiq ham. In lam
miderim ulilib othenan oysa bit nab mataw bunmo anuwanib osayta ham.
16 Ad nazagmo ne gigo daq dimunta ne mataw gimeb ulalabmo emsa in
ahol waqiy ham. Ne gigo daq dimunta na lam anuwan oy nog iysa mataw
ahol waqad teq in ne Gimam Heven-ib Osaqta na abin tiqiluw dagay ham.

Yesus God ago maror alulin anan bilam

17Ne luweq ya inan bilaq daqay, Mat ka God ago maror Moses mar
tonta na teq gamuk God ago nantut mar toniyta na baymuznan bol haq

The New Testament in Bargam of Papua New Guinea; 1st ed. 2001; web version, © 2014, Wycliffe Bible Translators, Inc.



11 Matyu 5

dagay ham. Nazaq ne ginad hi emiy ham. Ya gamuk na baymuzgo a

hi bol ham. Ya gamuk na muzinad wol net buggo hagad ya bolta ham.
18Ya helmo ne gibilenaiq ham. Og kait inaq us tutsamo God ago maror
agamukan asit diq araq a hi higiydaq ham. Mar na bun digmo kuluwa-
kuluwmo ussa le nagah bunmo in anan bilamta na tugwahtigdaq ham.
19Nazaq iyan mat God ago marib gunun araq amik diqta itiyonad teq in
nazaqmo mataw giqgisihunid in emsa mat na God ago maror aduganib
abin amik diq iydaq ham. Ari mat God ago marib gunun bunmo muz
bugad teq in nazagmo mataw gigisihunid in emsa mat na God ago
maror aduganib abin tidimniydaq ham. 20Ya ne gibilenaiq ham. Ne gigo
dag titnonta ne emayta na in mataw Moses ago gunun hurit kemiyta

na giyogniz Farisi nenaq gigo daq a hi giquriyamid ne God ago maror
aduganib le a hi gwahtiq daqay ham.

Yesus an anobun wastitay ago bilam
(Luk 12.57-59)

21Teq ne gisesan gigo gunun araq ne huritiyta na in kazaq bilam ham.
Ni mat wol emid hi moqan hagad in bilam ham. Ad mat in mat
araq wol emid moqid mat na hazizirib leheq ago daq na amenin
tuwaqdaq haqad in bilam ham.
22Ta teq yagmo kazaq ne gibilenaiq ham. Ni nigem meginta nimagbab
ugeq ni hazizirib titurdagmo ham. Ad ni nimagbab bilawuneq ni kaunsel
ayahta na gimeb tugwahtiqdaq ham. Ad ni nimagbab buloneq bilagdaq,
Ni agadan hageq ni saw faq oyad a hi miyaqta nab tilehdaq ham.
23-24Nazagq iyan ni God naw ugnan hagad ago tamaz em abanab
naw tigemad nab ni niyow meqin tonta na anadin emeq ni ningo naw
ban nab hulosad niyowgo hib leh ham. Leheq niyow inaq an anobun
wastitayeq teq ni muleqeq ningo naw na God ug ham. 25Ari ta mat araq
nan nignan hagad ninaq hazizirib lehad hidmo danib ni inaq gamuk na
wastitayiy ham. Luweq mat na niwageq megistret abenab nigemdaq ham.
Nigemid megistret niwageq hurmey gibenab nigemid hurmey niwazeq bit
gigirquran osaytab tinigem daqay ham. 26 Ya helmo ne gibilenaiq ham.
Ni bit na hidmo a hi hulosdaq ham. Ni bit nab osad ningo daq meqinta
amenin zay bugeq teq ni asanib tugwahtiqgdaq ham.

Yesus mataw an alulib hureqayta na ginan bilam

27Teq ne gisesan gigo gunun araq ne huritiyta na in kazaq bilam ham.
Ni an alulib hureqeq inaq hi usiy hagad in bilam ham.

28 Ta teq yagmo kazaq ne gibilenaiq ham. Mat in aw tuwaqim teq in aw
ta araq amebmo ahol waqad in utetad anadibmo bilagaq, Ya aw ko waqeq
inaq us nagta hagaqta, mat na in awe meqin tonim an haresmo huramta
nog tiqiy ham. 29Teq ni nimegnagin nigabun kat nigid ni ninad helta

hulosnan tonad ni nimegnagin na othaseq hunegid lehan ham. Ni nihol
asormo os dimuntab lehdaqta na in dimun ham. Ari ni nihol anaghan
bunmo ussa in ni niwazeq nihunegid ni saw faq oyaqtab lehdaqta na in
meqin diq ham. 30 Teq ni niben nigabun kat nigid ni ninad helta hulosnan
tonad ni niben na uroteq hunegid lehanmo ham. Ni nihol asormo os
dimuntab lehdaqta na in dimun ham. Ari ni nihol anaghan bunmo ussa
ni saw faq oyaqtab lehdaqta na in meqin diq ham.

Yesus mataw aw tuwaqim teq muzayta na ginan bilam
(Matyu 19.9; Mak 10.11-12; Luk 16.18)

31Teq ne gisesan gigo gunun araq na in kazaq bilam ham.
Mat araq anadibmo awe tumuznan hagad in sansandek mar toneq
awe ugad teq in tumuzdaq hagad in bilam ham.

32Ta teq yagmo kazaq ne gibilenaiq ham. Mat araq awe in mat ta araq
uteteq inaq luwsa aduw diq na in aw na muznan in tumuzdaq ham. Ari
in awe daq araq meginta a hi emsa aduw anadib samanmo muzeq in awe
na timeqin tondaq ham. Na ezaqgo in ago aw muzta na le mat muturta a
ta waqim in bilagne aduw hulosim mat araq inaq luw nog iyaqta ham. Sa
mat muturta na in aw aduw muzan osta na waqim inaq osad in bilagne
mat ta araq ago aw inaq luw nog iyagtamo ham.

Mataw gigo gamuk zaway ugad helmo ulilib hagayta na ago Yesus bilam

33Teq ne gisesan gigo gunun araq ne huritiyta na in kazaq bilam ham.
Ni nagah araq abinib Iyahta bulondaq, Helmo ya ninmen kabiy ka
tigemdaiq hageq na ni nazagmo diq tigemdaq haqgad in bilam
ham. Ni a hi katiydaq haqad in bilam ham.
34Ta teq yagmo kazaq ne gibilenaiq ham. Ni ningo gamuk ulumsihnan
hagad nagah araq anan hikidik biy ham. Ad ni helmo hagad Heven anan
hi biymo ham. Na ezaqgo saw nab God in ago ban tawontab osad nagah
bunmo giwamuzaqta ham. 35Teq ne helmo hagad og ka anan hi biyiymo
ham. Og ka in God asen abanan iysa in asen emim osaqta ham. Teq ne
helmo haqgad uliq Jerusalem anan hi biyiymo ham. Uliq ayahta na in God
ago king ago uligta ham. 36 Teq ne helmo hagad negmo gihol anan hi
biyiymo ham. Na ezaqgo ne gifaqnib gigensan araq emid husta o dubta
iygo ne zaway haiggam ham. 37Ne nan heltagmo bilaqiy ham. Eqemo ne
bilagiy ham. Teq haiggammo ne bilagiy ham. Ari gamuk hares mataw in
gigo nan ulumsihnan haqad bilagayta na mat meqinta nagmo in giqezab
eman gwahtiqaqta ham.

Mat araq nimeqin tonid ni amenin hi emgo Yesus bilam
(Luk 6.29-30)

38Teq ne gisesan gigo gunun araq ne huritiyta na in kazaq bilam ham.

Mat araq ni nime ulum hasid ni amenin in ame tuqulum hasdagmo
hagad in bilam ham. Teq mat araq ni nite wolworid ni amenin in
ate tuwolwordagmo haqgad in bilam ham.

39Ta teq yagmo ne kazaq gibilenaiq ham. Mat araq ni nimeqin tonid ni
amenin hi em ham. Ad mat araq ni nimanmanan nigabun wolid ni nihol
buliyid in nimanmanan ninasaran wol tonanmo ham. 40 Mat araq ningo
niholsihen wagnan hagad hurmey gigo sansandek na nigid ni niholsihen
na ugad ni ningo saket inagmo ug ton ham. 41 Ad mat araq in ago es
afaganta kilomita amulikmo sorgo nibe yaheq nibilenid ni ago es na sor
tuteq ad kilomita amulikmo a ta leh ham. 42Mat araq ningo nagah anan
sunid na ni ug ham. Ad mat araq ningo nagah waqgeq teq amenin emgo
nibilenid na ni ugad hi baymuz ham.

Ne gibabun ginan ginad bilaq ago adan
(Luk 6.27-28, 32-36)

43Teq ne gisesan gigo gunun araq ne huritiyta na in kazaq bilam ham.
Ni nimagbabanmo gilowan tonad ningo bab ni nigem meqinta neg
hagad in bilam ham.

44Ta teq yagmo kazaq diq ne gibilenaiq ham. Ne gigo bab ginan ginad
bilagan ham. Ad mataw ne gibilawunsa ne in gimen God bulonid in
gidimun tonan ham. 45Ne nazaq toneq teq ne Gimam Heven-ib Osaqta
na atatniz digmo iyeq tuqos dagqay ham. Gimam Iyahta na in ago zeq
eman mataw meqmegqinta teq dimdimunta inagmo gimalib woriregaqta
ham. Ad in urom eman mataw daq dimun emayta teq daq meqin emayta
inagmo gigo hib wogagtamo ham. 46 Mat araq ni ninan anad bilagsa ta ni
in anan ninad bilagaqta na in nagah a haiq ham. Ne daq na amenin araq
God abenab a hi waq dagay ham. Mataw gibin meqinta takis waqayta
na in nazagmo emayta ham. 47Teq ne giyognizmo nenaq gamuk emayta
na in nagah a haigmo ham. On mataw en ta asor Juda a haiqta nagan
in nazagmo emayta ham. 48 Nazaq iyan ne Gimam Heven-ib titnonimmo
osagta nazaqmo diq ne titnoneqmo osiy ham.

Mataw gina haiqta gilumsihgo agamukan

1Ne gihol waz nagmo hiqiyiy ham. Luweq ne ginad em daqay, I daq
dimdimunta mataw gimeb emsa in i gibiyad i gibin tigiluw daqay
haq dagay ham. Ne nazaq emeq ne Gimam Heven-ib Osaqta na abenab
naw araq dimunta a hi waq dagay ham.
2Mataw gimileq meginta na in mataw gina haiqta nagah tinegnan
hagad in mat araq bulonan in bit humab wolaytab teq uliq gemab
taur ulam negaqta ham. Mataw na ginad kazaq emay ham. Mat ka
taur ulamsa mataw bunmo gime bo gibiyad i mataw ginaghan haiqta
ka nagah negsa in i gibiyad gibin tigiluw daqay hagayta ham. Ya ne

gibilenaiq ham. Mataw na in gigo naw nawaqmo tuwagqiy ham. In God
abenab naw araq dimunta a ta hi waq dagay ham.

Nazaq iyan in emay nazaq ne hi emiy ham. 3Ne mat ana haiqta
ulumsihnan hagad ne mataw gime titoneqmo ulumsihiy ham. 4Ne nazaq
ulilemeqmo daq emsa mataw ne a hi gibiy dagay ham. Id teq ne Gimam
daq ulilemabta ahol wagaqta na in ne naw dimunta tinegdaq ham.

Mataw God inaq gamuk emad bulon daqayta na ago Yesus bilam
(Luk 11.2-4)

5Teq mataw gimileq meqinta na in God inaq gamuk emnan haqad
in bit humab wolaytab teq uliq gemab ulalab turad in God inaq gamuk
emayta ham. In ginad emay, I God inaq gamuk emsa mataw i gibiy daqay
hagad in nazaq emayta ham. Ya helmo ne gibilenaiq ham. Mataw na in
gigo daq na anawun nawaqmo tuwagqiy ham. In God abenab nagah araq
dimunta a ta hi waq dagay ham.

Nazaq iyan in emay nazaq ne hi emiy ham. 6 Ne God inaq gamuk
emnan haqad ne bit aduganib gwahtiqeq dan oteq teq ne Gimam
ulilemim osaqta na inaq gamuk emiy ham. Sa ne Gimam daq ulilemabta
ahol wagaqta na in amenin dimunta tinegdaq ham.

70On mataw en ta asor Juda a haiqta nagan in gigo god katiyta inaq
gamuk emad in gamuk samanta kabemmo inagmo bilagim a lehayta
ham. In ginad emay, I daq kazaq emsa teq i gigo god i gigez tuhuritdaq
hagayta ham. 8 Ta teq ne in gigo daq na hi muziniy ham. Na ezaqgo ne
nagah araq ago siqim iyayta na anan Gimam Iyah a hi bulonsamo in
tekomo tuhuritta ham. 9Ari ne God inaq gamuk emnan ne kazaq buloniy
ham.

I Gimam Iyah Heven-ib osaqta,
Ni on mataw bunmo gigemid in ni ninan waziniy.

10 Ad ni ningo maror emid og kab gwahtigan.

Sa mataw Heven-ib ninad muzinayta nazaqmo ni mataw og kabta
gigemid in ni ninad muziniymo.

11 Kam amulik-mulikmo ago didaqta ni ig.

12 Ad mataw i gigo hib daq meqinta emsa i walemad anadin a ta hi
emauqta nazaqmo ni i gigo daq meqinta giwalemad anadin ta hi
emmo.

13 Nagah i gilum waqdaqta na ni wasihid i giholib hi gwahtiqan.

Sa mat megqinta na i gimeqin tonsa ni i gilumsih.

14 Ad Yesus bilam, Ne huritiy ham. Mataw ne gimeqin tonsa ne in gigo
daq na walemad anadin a ta hi emsa ne Gimam Heven-ib Osaqta na in ne
gigo daq meqinta tigiwalemdagmo ham. 15 Ari mataw ne gimeqin tonsa
ne in gigo daq na a hi walemsa Gimam Iyah in ne gigo daq megqinta a hi
giwalemdagmo ham.

Yesus mataw didaq udinayta na ago bilam

16 Mataw gimileq meqinta na in didaq tuqudinad in ginobun iyim
giwaq meqin diq iysa luwayta ham. In ginad emay, I ginobun iyeq
luwsa mataw i tigibiy daqay haqad in nazaq emayta ham. Ya helmo ne
gibilenaiq ham. Mataw na in gigo naw nawaqmo tuwagqiy ham. In God
abenab naw araq dimunta a ta hi waq dagay ham.

Nazaq iyan in emay nazaq ne hi emiy ham. 17Ne didaq tuqudinnan haqad
ne ginobun suholeq gigensan otsireqiy ham. 18 Ne nazaq emid teq mataw
ne didaq udinayta na ago a hi hurit dagay ham. Ta teq ne Gimam ulilemim
osaqta na in amomo ne tigibiydaq ham. Ad ne Gimam daq ulilemabta ahol
wagagqta na in ne gigo daq dimunta na amenin dimuntamo tinegdaq ham.

Mataw Heven ago nagah dimunta giholyon humab emgo Yesus bilam
(Luk 12.33-34)

19Ari Yesus kazaq bilam, Ne giholyon nagah dimdimunta og kab
humab hi emiy ham. Og kab bidbid teq hurhur in nagah meqin tonayta
ham. Teq mataw girin inaqta na in gel wolim gwahtigim nagah rin
tonayta ham. 20Nazaq iyan ne Heven-ibmo nagah dimdimunta giholyon
humab emiy ham. Uliq nab bidbid teq hurhur haiqta ham. Teq mataw gel
wolim gwahtigim nagah rin tonayta na haigmo ham. 21 Ne ginad emiy
ham. Uliq edob ne gigo nagah dimdimunta usdaqta nabmo teq ne ginad
ayahmo tuqusdagmo ham.

Ni nimeqgnagin nihol anuwan ugaqta
(Luk 11.34-36)

22Ni nimegnagin nihol bunmo anuwan ugaqta ham. Ni nime dimun iyid
ni nihol bunmo anuwan inaq tigiydaq ham. 23 Ari ni nime meqin iyid ni
nihol bunmo aromriq inaq tigiydaq ham. Nazaq iyan ni nimuganib anuwan
us nagta na in romriq iyid romriq na in ni niholib ayahmo diq tigiydaq ham.

Mat araq mataw aseseqta giger gigo kabibiy mat a hi iydaq
(Luk 16.13)

24 Ari mat araq in mataw aseseqta giger giqez a hi muzdaqta ham. In
nazaq tonad luweq in araq agem megqinta ugad araq in agem dimunta
ugdaq ham. Teq in araq anadin diq emad araq in gileh ugdaq ham. Nazaq
iyan ne mani anadin diq emad ne God agez a hi muzin dagaymo ham.

Yesus mataw ginad meqniysa ginad kabemmo emayta na ginan bilam
(Luk 12.22-31)

25Nazagq iyan ya ne gibilenaiq ham. Ne gigo luw os anan ginad
haresmo hi emiy ham. Ad “I teq naga neqam?” o “I teq naga uluwam?”

hagad ne nazaq ginad hi emiy ham. Teq ne giholgo ginad haresmo hi

emiymo ham. Ad “I teq naga amalib i gihol isiham?” haqad nazaq ne

ginad hi emiy ham. Ne didaq neqgomo og kab a hi osayta ham. Ad ne
gihol in tubusanib sihengomo a hi usaqta ham.

26 Ne ah gibiyiy ham. In didaq a hi leyayta ham. Ad in didaq tayim
didaq abitnib a hi emaytamo ham. Teq ne Gimam Heven-ib Osaqta
inmo didaq negsa neqayta ham. Ari in nagah amik digta na anononmo
wamuzaqta nazagmo in ne a hi giwamuzdagmo ye? ham. Haiggam ham.
Ne ah ayahmo giquriyamiyta ham. 27Ne gilikmanib nog diq inmo ahol
anan anad meqniysa in ahol mogdaqgta akaman na ulum riyawuneq
asitmo a ta osdaq? ham. Na haiqgam ham.

28 Ad nagaqgo ne tubusango ginad haresmo emayta? ham. Ne
mazrewrew kabiyab gwalaqta na anadin emiy ham. Teq in ezaq gwalaqgta
na ne ahol waq kemiy ham. In aholyon kabiy araq a hi emaqta ham. Ad
in aholyon tubusan a hi initagtamo ham. 29Teq ya ne gibilenaiq ham.
Kwazigmo Isrel gigo king Solomon in ago balaw dimdimunta aholib
emyaqta ham. Ta teq in ago balaw araq dimun diqta mazrewrew nogta
haiqgam ham. 30 Muran mazrewrew na kabiyab gwalim turaq ham. Sa
babeq mataw uroteq fagab ginuwid gwaldaq ham. On mataw, ne ginad
God anan helmo haqayta na in amik dig ham. God nagah samanta na
balaw tonad in nazagmo ne giholyon tubusan a hi negdagmo ye? ham.
Haiqgam ham. In tinegdaq ham.

31-32Ne nagah osgota na a hi wageq ne meqin os dagayta na ago ne
Gimam Heven-ib osaqta na tuhurit ham. Nazaq iyan ne ginad haresmo
emad, “I teq naga neqam?” o “I teq naga uluwam?” nazaq ne ginad hi
emiy ham. On mataw en ta asor Juda a haiqta nagan in nagah osgota
na waqgo haqad giholtuw bulad luwayta ham. 33 Teq negmo nazaq hi
emiy ham. Itureqmo ne God ago maror aduganib gwahtiqeq in ago daq
dimdimunta emgo ne giholtuw bulad luwiy ham. Ne nazaq emsa teq God
nagah osgota na bunmo inagmo tinegdaq ham.

34Nazaq iyan ne kam babeqta na anadin diq hi emiy ham. Kam
babeqta na inmo ago afaqan araq inaqta ham. Luweq ne babeq ago
afaganta na waqeq kam muranta na ago inaq wastoneq ne loyinsa in
afagan ayah diqta iydaq ham.

Ne on mataw gigo daq hi ulum kemiy
(Luk 6.37-38, 41-42)

7 1Ne mataw gigo daq ulum kemad, “Ka mataw meqin” nazaq ne
ginan hi bilagiy ham. Luweq God ne gigo daq ulum kemad ne ginan
nazaq bilagdagmo ham. 2Na ezaqgo ne mataw gigo daq ulum kemim
ginan bilagayta nazagmo teq God in ne gigo daq ulum kemeq ne ginan
bilagdagmo ham. Daq ezaqta ne mataw gimen emayta nazagmo God in

amenin ne gimen tigemdagmo ham. 3Nagaqgo ni niyow ameb rohroh
amik diqta ussa ni ahol waqad ta ninmo nimeb ay anabun ayahta usaqta
na ni ahol a hi waqaq? ham. 4Ni ninad ezaq emad ni niyow bulonaq, Ya
iyow hagaq ni nimeb rohroh usaqta na ya walemnan haqaq? ham. Haqad
ta ninmo nimeb ay anabun ayahta na usaq ham. 5Ni nimileq meqin diq
ham. Ituregmo ninmo nimeb ay anabun usaqta na walemeq nime saw
anononmo ahol waqad teq ni le niyow ameb rohroh usaqta na walem
ham.

6Ne gihol waziy ham. Mataw asor in bilagne bul gaun nog ham. Ne
God ago gamuk dimdimunta negsa in bilaq daqay, Na nagah amik diq
haq dagay ham. Bilagne pokpok dimdimunta anawun ayahmota hunegan
bul ginognib woqan in ahol waqad bay ninalayta nazaq nog ham. Ad ne
mataw megqinta na ginan magbab hagsa abeb in gihol buliyeq ne gibabun
diq iyeq teq in ne tigimeqin ton daqay ham. Bilagne gaun anamreniz
didaq negsa in gihol buliyim gimugayta nazaq nog ham.

Mataw God bulonsa in nagah dimdimunta negaqta
(Luk 11.9-13)

7Ne nagah araq anan God susumun ugid teq in tinegdaq ham. Ne
nagah araq naguneq teq ne ahol tuwaq dagay ham. Ne dan ez wolhamsa
teq God ne giyon dan tihas negdaq ham. 8 On mataw nagah anan God
susumun ugayta na in nagah na waqayta ham. Teq on mataw nagah
nagunayta na in nagah na ahol waqayta ham. Ad on mataw dan ez
wolhamayta na God teq in giyon dan tihas negdaq ham. 9Ne gilikmanib
mat araq atatin in bret anan amam bulonid amam gig ugdaq e? ham.
Haiqgam ham. 10Ad in ago amun na nabiq anan bulonsa amam in nagah
ahulinagta gimugaqta araq waqeq ugdaq e? ham. Na haigmo ham. 11 Ne
mataw ginad meqginta usaqta ham. Teq ne gigo onmin nagah dimdimunta
neggo ne tuhurit kemiyta ham. Ari ne Gimam Heven-ib osaqta na in
nazaq ago on mataw a hi gitondagmo ye? ham. Haiq ham. On mataw in
Gimam Iyahta na inaq gamuk bilagad bulonsa in ago nagah dimdimun
digta tinegdaq ham. 12Nazaq iyan on mataw in ne ezaq gitonid ne ginad
dimniydaqta nazagmo ne in gigo hib daq emiymo ham. Daq nagmo
in God ago maror Moses mar tonta na teq God ago nantut gamuk mar
toniyta na bunmo alulin diq ham.

Ne dan ez amikta nab le gwahtiqiy
(Luk 13.24)

13Ne dan ez amik digqta nab le gwahtiqiy ham. Dan mataw muzim
le higiyayta na agarahin haiqta ham. Teq dan meginta na ago dan ez
ayahmo diqta ham. Nazaq iyan on mataw kabemmo dan ez nabmo le
gwahtigayta ham. 14 Ari dan ni muzeq le saw kayeqmo kuluwa-kuluwmo

osaytab gwahtiqdaqta na in garah aseseqta kabemmo inaqta ham. Ad dan
dimunta na ago dan ez amik diqta ham. Nazaq iyan on mataw gilikmanib
amulik-mulikmo in dan ez na nagunim ahol waqayta ham.

Ne nantut katiyta na gigo gihol asawan woltayiy
(Luk 6.43-44; 13.25-27)

15Ne nantut katiyta na ginan ne gihol asawan woltayiy ham. Ne mataw
na giloyinsa in mataw midemqan diqta bilagne sipsip nog iy dagayta
ham. Teq in ginadmo diq na in ne kat negeq ne gimeqin tonnan ham.
Bilagne gaun kwasikta sipsip gimug emim gineqayta nazaq nog ham.
16 Mataw katiyta na gigo kabiy anon emsa teq ne in gigo tuhurit kem
dagay ham. Mataw am asasugin inaqta ahulib wain anagin waqayta ye?
ham. Teq in sisihun meqinta abiyoran inaqta na amuganib ay fik anon
waqayta ye? ham. Haigmo diq ham. 17Na nazagmo ham. Ay dimdimunta
bunmo ginon dimunta emayta ham. Teq ay meginta anon meginta
emaqta ham. 18 Ay dimunta anon meqinta a hi emdaqta ham. Teq ay
megqinta anon dimunta a hi emdaqta ham. 19 Ay bunmo anon dimunta a
hi emayta na mataw in qwayim hunegan faqab lehayta ham. 20 Nazaq
iyan ne mataw katiyta na gigo kabiy anon emsa ahol waqgad teq ne in
gigo tuhurit kem dagay ham.

210n mataw kabemmo ya inan samanta biyim bilaqay, Iyahta, Iyahta
haqayta ham. In ginad emay, I Yesus anan Iyahta biyadmo i God ago
maror aduganib le tugwahtigam haqay ham. Hikidik ham. Mat ya imam
anad muzaqta nagmo in ya imam Heven-ib osaqta na ago maror aduganib
tugwahtiqgdaqta ham. 22 Abeb mataw kabemmo yaqgo maror aduganib
gwahtignan tonadmo in ya ibileneq bilaq daqay, Iyahta, Iyahta haq daqay
ham. I ogib osad ni nibinib nagah abeb teq gwahtiqdaqta na ago i bilagad
luwta haq daqay ham. Teq i nibinib mataw giholib bugaw megqinta
gimuzta haq daqay ham. Ad i nibinib daq azawayin inaqta kabemmo
emta haq dagay ham. 23Haqid teq ya gibilendaiq, Ya ne gigo a hi hurit
hagdaiq ham. Ne mataw daq meqginta emayta ne ya ihuloseq kozaq lehiy
hagdaiq ham.

Bit emgo adan gigermo
(Luk 6.47-49)

24Nazaq iyan on mataw yaqgo gamuk ka huritim muzinayta na in
bilagne mat ago bit gig ayahta amalib amta nazaq nog iy dagay ham.
25Mat na bit tigeman teq urom ayahmo wom ham. Wogsa uq hitigad tim
ayahta inagmo eraqim sibim le bit na othasan teq haiq ham. Bit na a hi
wom ham. Na ezaqgo mat na gigmo diq amalib ago bit alulin am ham.

26 Ari on mataw yaqgo gamuk ka huritim teq a hi muzinayta na in
bilagne mat agadanta ago bit ibur amalib amta nazaq nog iy daqay ham.

27Mat na bit tigeman teq urom ayahta woqan uq hitim ham. Uq hitiqad
tim inagmo sibim le bit othasan bit na atoranmo woqim timeqniy has
ham.

28 Ari Yesus gamuk na bunmo bilaq bugan tihigiyan on mataw dauh
biyahta na in ago suleq huritim in gihol turuh nem yaqay. 29Na ezaqgo
Yesus ago gamuk in mataw Moses ago gunun hurit kemiyta na gigo
gamuk nog a hi iyyaq. In ago gamuk bilagne God inmo abin ugan in
suleq bilamta nazaq nog iyyaq.

Yesus mat araq ago moq lepra inaqta wastitayan dimniy
(Mak 1.40-44; Luk 5.12-14)

1 Ari Yesus garah nab osim gewoganmo on mataw dauh kabemmo
muzim inagq tileh yagay. 2Lehsa mat araq ago moq lepra inaqta
bolim Yesus agerab abakbakan ulum laquwim turad teq in bulon, Iyahta
ham ni ninad bilagsa teq ni ya iwastitayid ya God ameb isan anumlan ka

tihigiydaq ham. 3Hagan Yesus aben itiwunim mat na wazad bulon, Ya
inad bilagaq ham. Ni nisanib ninumlan usaqta na higiyan ham. Hagan
muran diq nawagmo mat na ago moq lepra tihiqiy. 4 An Yesus in mat na
adek wazim bulon, Daq kawa ya emta ka ago ni mat araq hikidik bulon
ham. Ni leheq mat tamaz emaqta naqgmo nihol isihun ham. Isihunad teq
Moses bilamta nazagmo ni nihol anawun em ham. Emid teq mataw ningo
moq tihigiyta na ago tuhurit daqay ham.

Yesus bab mataw gigo ayahta araq ago kabibiy mat
wastitayan ahol tidimniy
(Luk 7.1-10)

5-6 Ari Yesus le ulig Kapaneam-ub tugwahtiqan teq Rom gigo bab mataw
100 nazaq gigo ayahta araq bolim in anad awaz meqin amalib Yesus
bulonim bilam, Iyahta ham. Yaqgo kabibiy mat kowa bitab mogad usaq
ham. In abensen moqan ahol titiy nagmo hiqiysa usaq ham. 7Haqan Yesus
bulon, Ya teq leheq wastitayid in tidimniydaq ham. 8 Hagan bab mataw
gigo ayahta na amenin emim bilam, Iyahta ham ni yaqgo bit aduganib
le gwahtigdaqgta na ago ya mat dimun a haiq ham. Ya inad emaiq ham ni
kabmo turad gamuk bilagidmo yaqgo kabibiy mat na ahol tidimniydaq
ham. 9Na ezaqgo ya inagmo yaqgo mat danmebta ahagenib osaiqta ham.
Ad yaqgo mataw bab emayta na in ya ihagenib osaytamo ham. Ossa ya
araq bulonaiq, “Ni leh” hagsa in lehaqta ham. Teq ya araq bulonaiq, “Ni
bol” hagsa in bolagtamo ham. Ad yaqgo kabibiy mat bulonaiq, “Ni kabiy
em” hagsa in kabiy na emaqta ham. Nazaq iyan ya inad emaiq ham ni
gamukmo bilaqid yaqgo kabibiy mat na ahol tidimniydaq hagaiq ham.

10Hagan Yesus mat na ago gamuk huritim ahol turuh nam. Ad in mataw
muzim inaq boliyta na gibilan, Ya ne gibilenaiq ham. Mat ka in Juda mat

a haiqta ham. Teq in Juda mataw bunmo giquriyamim ya inan helmo

diq hagaqta ham. 11 Ad ya ne gibilenaiq ham. Zeq gwalaqgta ban teq zeq
wolehagta ban on mataw amo amota kabemmo boleq in Abraham, Aisak

teq Jekob nenaq God ago maror aduganib didaq neqad tuqos daqay ham.

12 Ari on mataw Gimam Iyah ago maror aduganib danmeb le gwahtiq
nagiyta na God in gimuzid asanib gwahtiqeq romriqab tuqos daqay ham.
Osad in ginad meqniysa gaqad gite guruwad os dagay ham. 13Haqad in bab
mataw gigo amebta na bulon, Ni leh ham. Ni ninad helta usaqta nazagmo in
tugwahtigdaqg ham. An kam nabmo mat na ago kabibiy mat na ahol tidimniy.

Yesus Pita alen agawun wastitayan dimniy
(Mak 1.29-31; Luk 4.38-39)

14 Ari Yesus le Pita ago bitab gwahtiqim in Pita alen asan afan iyad
banab ussa ahol wam. 15 Ahol waqad in le aw na abenab wazanmo in
asan afan iyim usta na tuhulos ug. Hulos uganmo in eragim Yesus amen
didaq anaran usta na waqim a bolim tuqug.

Yesus on mataw gigo moq inaqta kabemmo giwastitayan dimniyiy
(Mak 1.32-34; Luk 4.40-41)

16 Ari teq zeq wolehsa imisor diq tigiyan mataw in giyogniz kabemmo
giholib bugaw meqinta usaqta na giwagim giqad Yesus ago hib tuboliy.
A bolan Yesus gamukmo bilagsa bugaw meqinta na tituk yaqay. Sa in
mataw gigo moq inaq na giwastitayan gihol tidimniy yagaymo. 17Daq
nazaq gwahtiqad in God ago nantut Aisaya aqezab gamuk gwahtimta na
tuwol net bug. Gamuk na bilam,

In i gigo moq teq gihol asor meqniyta na inmo ahol ugim soran i
gihol tidimniy ham. Aisaya 53.4

Yesus muzeq inaq lehgo adan
(Luk 9.57-60)

18 Ari on mataw dauh biyahta Yesus lilut ugim tursa in gibiyad ago
disaipel gibilan, I yuw urumun kozaq ban lehuq ham. 1Hagqgad in
tilehsamo mat araq Moses ago gunun hurit kamta na bolim Yesus bulon,
Tisa ham. Uliq saw edob ni lehdaqta nab ya nimuzeq ninaq tilehdaigmo
ham. 20Haqgan Yesus bulon, Ni ninad em haseq teq ya imuzeq bol ham.
Gaun kwasikta kuduqib usayta ham. Ah in gigo rir inaqta ham. Ari Mat
Atatin in ago us osad anamur emdaqta abanan araq diq haiqgam ham.

21Hagqan teq Yesus ago disaipel ta araq bolim bulon, Iyahta ham ni
ya ihulossa ya leheq imam tumomta na yay tonad teq ya boleq nimuzeq
ninaq tilehdaiq ham. 22Haqan Yesus bilam, Nab iyan ham. Mataw
giwitan mogim usad in God anadin a hi emayta na in gimo an wamuzad
an yay toniy ham. Sa ni ya imuzeq bol ham.

Yesus bilagan tim ayahta kute nam
(Mak 4.35-41; Luk 8.22-25)

23 Ari Yesus muyib gwalsa in ago disaipel muzim inaq tugwaliymo.
24Gwalim lehadmo Yesus ame rursa wo muyib ussa tim ayahta eraqim
kamis wolan muy isihnan tonyaq. 25Isihnan tonsa disaipel bolim Yesus
bulonan tigeram. Eraqan in buloniy, Iyahta haqiy ni i gilumsih hagiy. I
tumognan tonauq haqiy. 26 Hagan in gibilan, Ne nagaqgo rabay? ham. Ne
ginad helta na amik diqg ham. Hagad in eraqim tim kamis inaq ginadan
in kute tinemiy. 27Kute nemanmo disaipel ahol waqad in gihol riten
lam. Admo in bilaqiy, Ka naga matin diq? hagiy. Tim yuw inaq in aqez
huritayta hagiy.

Yesus mataw giger giholib bugaw meqinta gimuz
(Mak 5.1-17; Luk 8.26-37)

28 Ari Yesus le yuw-kurorqan Galiliy aqurumun kozaq ban tugwahtim,
uliq Gadara gigo og saw ban. Gwahtiganmo mataw giholib bugaw
meqinta usayta giger in hodhod hulosim bolim danib Yesus ahol tuwaqiy.
Mataw na agadan iyim saw nab kwasik diq iyim luwsa on mataw dan nab
a hikidik luw yaqgayta. 29In giger Yesus ahol waqadmo lileyim bilaqiy,
God atatin haqiy ni i ezaq gitonnan bol? haqgiy. I meqniyamta akaman na
a hi gwahtigsamo ni i gimeqin tonnan kab bolya haqiy.

30In nazaq hagsamo bul gihumaban araq ayahta pesan nogmo didaq
neqad turiy. 31 Tursa bugaw meginta nagan ginad meqniysa Yesus bulon
yaqay, Ni i gimuznan iysun ni i gimuzid bul gihumab inaq ko gimuganib
lehuq haq yaqay. 32Hagsa Yesus gibilan, Ne nabmo lehiy ham. Haganmo
mataw giger giholib bugaw giqusiyta na gwahtigim le bul na gimuganib
woganmo bul bunmo sibtitayim lehim garah asibsibranib bay hilek tonim
yuwmeb woqim tumoq bugiy.

33 An mataw bul giwamuzim osiyta na in daq na ahol waqad in
tukim giquliqab tilehiy. Lehim in mataw giholib bugaw megqinta usim
teq gihulos negiyta na ago ananin in gigo walmataw tigibilen bugiy.

34 Gibilenan in huritim uliq na hulosad bunmo Yesus ahol waqnan tilehiy.
Lehim in Yesus abe yahad buloniy, Ni saw ka huloseq leh hagiy.

Yesus mat araq abensen aditin moq bugta wastitayan dimniy
(Mak 2.1-12; Luk 5.17-26)

9 1Ari Yesus muyib gwalim yuw urotim urum kozaq ban le gwahtiqim
in ago uliqab tilah. 2Lehanmo mataw asor in mat araq abensen
aditin tumoq bugta banab ussa in sorim a bolsa Yesus tigibiy. Gibiyad in
mataw na ginad helta ahol wagadmo in mat mogaqta na tubulon, Yaqgo
amun ham ni ninad hi meqniyan ham. Ya ningo daq meqinta bunmo

tigiwalem bug ham. 3Hagan mataw Moses ago gunun hurit kemiyta na
asor in gamuk na huritim in gihol bulonim bilaq yaqay, Mat ko in God
bilawunad ago ban waq nog iyaq haq yaqay. 4In nazaq ginad emsamo
Yesus tuhurit. Huritim in bilam, Nagaqgo ne ginad meqinta nazaq emay?
ham. 5Ya naga gamukin bilaqid teq ne nan a hi yag dagay? ham. “Ya
ningo daq megqinta tigiwalem” haqdaiq o “Ni erageq loq gel” haqdaiq?
ham. 6 Teq Mat Atatin in og kab daq meginta walemgo azawayin aholib
usaqta na ago ne hurit daqay haqad ya kazaq diq bilagdaiqg ham. Haqad
in mat abensen mogan banab usaqta na tubulon, Ni erageq ningo us ban
waqgeq ad ningo bitab a leh ham. 7Hagan mat na eragimmo ago bitab
tilah. 8 An on mataw nab turiyta na in nagah na ahol wagim tirabiy.
Rabad teq in God abin tigiluw yaqay. Na ezaqgo God inmo ago zaway na
eman mataw gigo hib ulal iyta na ago.

Yesus Matyu bulonan in muzim inaq lah
(Mak 2.13-17; Luk 5.27-32)

9Ari Yesus lehad luwim in mat araq anan Matyu hagayta takis abitnib
ossa ahol tuwam. Ahol wagadmo in bulon, Ni ya imuzeq bol ham. Hagan
Matyu eragqim Yesus muzim inagq tilah.

10 An daq na abe ban Yesus le bitab didaq neqad tuqos. Ossa mataw
gibin meqinta takis waqayta teq mataw daq meqginta emayta nenaq
kabemmo bolim Yesus ago disaipel nenaq didaq neqad tuqosiymo. 11 Ossa
Farisi nazaq gibiyad in Yesus ago disaipel tisusumun negiy, Doq tonnan
ne gigo tisa in mataw takis waqayta ko teq mataw daq meqginta emayta
ko nenaq didaq neqad osaq? haqiy. 12In nazaq hagan Yesus huritim
gibilan, Mataw gigo moq haiqgta na in le dokta ahol a hi waqayta ham.
Mataw gigo moq inaqta nagmo dokta ago hib lehayta ham. 13Ne leheq
God ago marib gamuk araq usaqta ka ago alulin diq ne hurit kemiy ham.
Gamuk nab God bilam,

Ne yagmen tamaz emad karuw anat urotayta na ya hulosaiq haqad
in bilam ham. Ne mataw gigem neg daqayta naqgmo ya ahol
wagnan inad bilagaqta hagad in bilam ham. Hosea 6.6

Hagad Yesus bilam, Nazaq iyan ya on mataw titnonta gililewunnan a hi
bol ham. Ya on mataw daq meqinta emad osayta nagmo gililewunnan
bolta ham.

Mataw didaq udinayta na ago Yesus bilam
(Mak 2.18-22; Luk 5.33-39)

14 Ari kam nab Jon ago disaipel bolim in Yesus susumun ugim
bilaqiy, Ezaq tonim sirisirimo i Farisi nenaq didaq udinsa ta ningo
disaipel didaq a hi udinayta? haqiy. 15Haqan Yesus gibilan, Mat
araq aw waqgnan tonsa in ayogniz boleq inaq osad in ginad meqniysa

gaq waz daqay ye? ham. Haiggam ham. Na ezaqgo in giyow na
inaq osad in ginad dimniysa osayta na ago ham. Ari abeb mataw
asor boleq mat aw waqaqta na ayogniz gibenab tuwaq dagay ham.
Kam na teq boldaqta ham. Bolid teq mat na ayogniz didaq tuqudin
daqayta ham.

16 Haqad in bilam, Mataw tubusan muturta waqim amalib
tubusan kwaziqta misiramta inaq a hi initayta ham. Luweq in
tubusan kwaziqta na suholsa tubusan muturta na irnik toneq le
amik iyadmo in tubusan kwaziqta na bulsireqid ayahmo diq a ta
tartaydaq ham.

17 Ad nazagmo mataw wain ayun muturta memeq asan kwaziqtab
a hi tenaytamo ham. In nazaq tonid wain aqurin gwalad huhuw
nemsa memeq asan kwaziqta na tartayid wain ayun mutbaleq ogib
wog@sa memeq asan na timeqniydagmo ham. Nazaq iyan mataw
memeq asan muturtamo waqim wain ayun muturta tenayta ham.
Tenan wain ayun teq memeq asan inaq araqibmo dimunmo usaqta
ham.

Yesus aw araq ned hunegaqta wastitayim teq in maror araq amiy
tumomta wazan eram
(Mak 5.22-43; Luk 8.41-56)

18 Ari Yesus in Jon ago disaipel nenaq gamuk bilaqad tursa
Juda gigo mat marorta araq bolim Yesus agerab abakbakan ulum
laquwim turad bulon, Ya imiy muran digmo tumoqim usaq ham.
Teq ni boleq niben aholib emeq wazid in kayeq ta iyan ham.
19Haganmo Yesus ago disaipel nenaq eraqim mat na muzim inaq
tilehiy.

20Lehsa aw araq ulig 12 nazaq moqad ned hunegad luwyaqta na in
Yesus agilehun ban bolim ago tubusan adek tuwaz. 21Na ezaqgo in
tekomo ahol bulonim bilam, Ya iben Yesus ago tubusan adekmo wazeq
teq ya ihol tidimniydaq ham. 22Haqgad in Yesus ago tubusan adek
wazsamo Yesus ahol buliyim ahol wagad bulon, Ya imiy ham ni ninad
hi megniyan ham. Ni ya inan helmo hamta nagmo nigeman ni nihol
tidimniy ham. Hagsamo aw na ahol tidimniy.

23 Ari Yesus le Juda gigo mat marorta na ago bitab tugwahtim.
Gwahtigim in on gaq wazsa mataw kadug ulamad gihulan kabemmo
emsa gibiy. 24Gibiyad in gibilan, Ne erageq kozaq lehiy ham. Amun aw
na a hi mom ham. In usaq ham. In nazaq hagan on mataw na bunmo in
aqez tiyuquwuniy.

25Yuquwunsa Yesus gimuzan asan ban gwahtigsa in le gwahtigim
amun aw na aben wazan in eragim titur. 26 An teq Yesus daq amta na
abin saw nab uliq bunmo tilah.

Yesus mataw gigermo gime haiqta giwastitayan dimniyiy

27Ari Yesus uliq na hulosim lehsa mataw giger gime haiqta in
muzim inaq lehad teq in lileyeq bulon yaqay, Devit atatin® haq
yaqay ni i ginan ninad meqniyan haq yaqay. 28 Hagsa Yesus le bitab
tugwahtiganmo mataw giger gime haiqta na in ago hib tuboliy.
Bolan Yesus tisusumun nag, Ya ne giwastitaydaiqta na ago ne ginad
helmo haqay ye? ham. Haqan in bilaqiy, Iyahta haqiy i helmo
tihagauq haqiy. 22Haqgan Yesus aben mataw giger na gimeqnagnib
emim gibilan, Ne ya inan helmo hagayta nazagmo in ne giholib
gwahtigan ham. 30 Haganmo mataw giger na gimeqnagin tiriram.
Gime rireqan Yesus gamuk awaz meqin diqta gibilenim bilam, Daq
kawa ne giholib gwahtimta ka ago ne mat araq diq hikidik buloniy
ham. 31Haqan teq haiq. Mataw giger na Yesus giholib daq amta na
bilagsa abin saw nab uliq bunmo tilah bug.

Yesus mat araq aqez haiqta wastitayan dimniy

32 Mataw giger na Yesus hulosim tilehsa on mataw in mat ta araq aqez
haiqgta aholib bugaw meqinta usaqta wagim Yesus ago hib a boliy. 33A
bolan Yesus bugaw meginta na muzan lehan teq mat aqez haiqta na
gamuk tibilaqyaq. Gamuk bilagsa on mataw ahol waqad in gihol turuh
nemsa bilaq yaqay, Kwazigmo nagah araq kazaqta Isrel-ib a hi gwahtimta
haq yaqay. 34Hagsa teq ta Farisi bilaq yaqay, In bugaw megqinta gigo
danmebta na ago zaway amalib bugaw meginta gimuzaqta haq yaqay.

Yesus in ago disaipel kabiy nag

Yesus on mataw ginan anad meqniy

35Ari Yesus uliq saw bunmo tilehad luwyaq. Luwad in mataw gigo bit
humab wolaytab gwahtiqeq suleq negad teq in God ago maror og kab
gwahtimta na agamukan tigibilenyaq. In gamuk dimun diqta na gibilenad
teq in mataw gigo moq teq gihol asor meqniyta na bunmo giwastitaysa in
gihol tidimniy yaqay.

36Sa Yesus on mataw dauh biyahta na gibiyad in ginan anad timeqniy.
Na ezaqgo on mataw na meqin diq osad in gimo gihol ulumsihgo biyab
a hi iy yaqayta na ago iyan. Mataw na bilagne sipsip ginamren haiqta
os nog iy yaqayta. 3?Nazagq iyan Yesus in ago disaipel gibilan, Kabiyab
didaq kabemmo tizilimim giqusaq ham. Teq kabibiy mataw kabemmo diq

©9.27 Isrel on mataw ginad em yaqay, God mat emid bo i gilumsihdaqta amatin na in i
gises Devit asenlulib tugwahtiqdaq haq yaqay. Haqad luweq Yesus in mat nagmo iydaq
haqad teq mataw asor in anan ‘Devit atatin’ haq yaqay.

haiq ham. 38 Nazaq iyan ne kabiy anamren inaq gamuk emad bulonsa in
kabibiy mataw kabemmo gigemid boleq in ago didaq na giwaq ugiy ham.

Yesus Aposel 12 na gitowun am
(Mak 3.13-19; Luk 6.12-16)

10 1Ari Yesus in ago disaipel 12 na gibilenan agerab tuboliy. Bolan
in ahol abinib bugaw meqinta gimuzgo azawayin tinag. Negad
in moq bunmo wastitaygo azawayin teq mataw gihol asor meqniyta na
bunmo giwastitaygo azawayin tinagmo.
2-4Teq Aposel 12 na ginan kazaq: Saimon, in anan araq Pita haqayta
teq Saimon amikqan Andru teq Sebediy atatniz giger Jems ama Jon inaq
teq Filip teq Bartolomyu teq Tomas teq Matyu mat takis waqyaqta na teq
Alfiyus atatin Jems teq Tadiyus teq Saimon mat Rom nenaq bab emyaqta
amatin na teq Judas uliq Kariyot-ibta na. Mat nagmo in Yesus waqim bab
gibenab amta.

Yesus Aposel 12 na kabiy nag
(Mak 6.7-13; Luk 9.1-5)

5Ari Yesus in mataw 12 na gigeman lehsa in gibilan, Ne on mataw en
ta asor Juda a haiqta nagan gigo hib hi lehiy ham. Ad ne Samariya gigo
uliq araqgab le hi gwahtigiymo ham. 6 Ne Isrel on mataw gimomo gigo
hib lehiy ham. Mataw na in bilagne sipsip nabag haresmo le luwayta
nog ham. 7Ne leheq luwad gamuk dimunta kazaq gibileniy ham. God
ago maror bolim sinsin tigiy haqad ne gibileniy ham. 8 Ad ne on mataw
moqayta na giwastitayid dimniyiy ham. Mataw tumogiyta na ne giwazid
ta eraqiy ham. Ad mataw gigo moq lepra inaqta na ne giwastitayid in
gihol dimniyan ham. Ya zaway negta na ne samanmo waqiy ham. Ne
zayim a hi wagiyta ham. Nazaq iyan ne on mataw samanmo tigilumsih
dagaymo ham. Gilumsihad ne amenin waqgo hi bilagiy ham.

9 Ad ne mani gol teq mani silva teq mani kapa-ta araq waqeq ad hi
lehiy ham. 10 Teq ne ziy araq es siheneq danib a lehgo hi wagiymo ham.
Tubusan amulik giholib usagta nagmo ne a lehad aragmo ta hi waqiy
ham. Ne gigo gisendugan gisenab hi emiy ham. Ad ne katek wazeq ad
hi lehiymo ham. Na ezaqgo ne mataw gimen kabiy samanmo a hi em
dagayta ham. Ne yaqgo kabiy emsa mataw didaq nagah tineg daqay ham.

11 Ari ne leheq uliq araqab gwahtiqeq nab ne on mataw gibiy kemiy
ham. Uliq nab nog in mat dimunta teq titnonta na ne ahol waqeq teq ne
mat nagmo inaq oseq le ne uliq na tuhulos dagay ham.

12Ne bit aqgez aragab logeq on mataw nabta gibilen waqgiy ham. 13In
on mataw dimdimunta iyid teq ne gigem dimunta in gigo hib tilehdaq
ham. Ari in dimunta a haiq iyid ne gigem dimunta negiyta na in ne gigo
hib muleqeq ta boldaq ham. 14Bit nab mat araq ne giwazinad nenaq a hi

osid teq ne bit na hulosad gisen aqogin wolhamid nab wogan ham. Ad
nazaqmo uliq araqab on mataw ne gigo gamuk a hi huritid ne uliq na
hulosad gisen aqogin wolhamid uliq nab woganmo ham. 15Ya ne helmo
gibilenaiq ham. Abeb God hazizir ayahta emdaqta nab uliq giger Sodom
teq Gomora afagan waq daqayta nazaq nog uliq na a hi waq daqay ham.
Uliq ne gibaymuz daqayta na in uliq giger na giquriyameq afagan ayah
digta tuwaq daqay ham.

Yesus bilam, Afagan kabemmo teq gwahtiqdaq ham
(Mak 13.9-13; Luk 21.12-17)

16 Ne huritiy ham. Ya ne gigeman ne bilagne sipsip gaun kwasikta
gilikmanib leh nog iyay ham. Nazaq iyan nagah ahulinaqta anad em
hasim daq emaqgta nazaqmo ne gihol waz naqgmo hiqiyiy ham. Ad ah
muluk kiskismo luwaqta nazagmo ne luwiymo ham. 17Ne mataw ginan
gihol waz nagmo hiqiyiy ham. In teq ne giwazeq kaunsel gibenab gigem
dagay ham. Ad in gigo bit humab wolaytab ne giwazeq ginol titay daqay
ham.

18 Ne ya inan helmo haqad imuzad luwayta na ago in ne giwazeq in
gigo king teq in gigo gavman aseseqta gigo hib ne giqad tileh dagay ham.
Giqgad lehid teq ne nagah gimeb ahol waqiyta na awagamun gibilensa
mataw aseseqta teq on mataw en ta asor Juda a haiqta nagan in tuhurit
dagay ham. 19Mataw na ne giwazeq giqad mataw aseseqta gimeb lehid
ne hi rabiy ham. Ad ne naga gamukin bilaq daqayta na ago ginadnad hi
emiymo ham. Kam nabmo teq God in ne naga gamukin bilaq dagayta na
tinegdaq ham. 20Nazaq iyan negmo diq gamuk na a hi bilaq daqay ham.
Haiqggam ham. Ne Gimam ago Bugaw Dimunta nagmo in gamuk emid ne
gigezab gwahtiqdagta ham.

21Kam nab teq mataw in gimagbaban giwaqeq bab gibenab giqgemid
in ginol emid tumoq daqay ham. Sa gimaman in nazagmo gigo onmin
giwazeq bab gibenab gigem dagaymo ham. Teq onmin in nazagmo
ginenmaman gihar negad bab gibenab gigemid in ginol emid tumoq
dagaymo ham. 22Ya ihol abin ne giholib usaqta na ago on mataw bunmo
gigem meginta ne neg daqay ham. Ari mat aw nog in zaway diq iyeq ossa
le in gigo kam abebtanta iydaqta nab teq God in gilumsiheq ta giwaqdaq
ham. 23Teq uliq aragab on mataw erageq ne gimeqin tonsa ne tukeq uliq
ta araqgab lehiy ham. Ya helmo ne gibilenaiq ham. Ne Isrel gigo uliq a hi
wolnet bugsa Mat Atatin tuboldaq ham.

24Ne ginad emiy ham. Disaipel araq in ago tisa uriyameq danmeb
a hi lehdaq ham. Sa kabibiy mat in ago ayahta a hi itiyondagmo ham.
25Disaipel na in ago tisa nogmo iyid na in dimunmo ham. Teq kabibiy
mat na in ago mat ayah nogmo iyid na in dimunmo tigiydagmo ham.
Nazaq iyan mataw bit anamren bilawunad anan Belsebul hageq in

nazaqmo bit anamren na ago asenlul ginan meqin diq tibilaq dagaymo
ham.

On mataw nog diq rabun daqayta?
(Luk 12.2-7)

26 Nagah bunmo mataw giqgisihan usaqta na abeb teq God hasid mataw
bunmo ahol tuwaq dagay ham. Ad nagah bunmo mataw gikasnaknib
usaqta na abeb teq God emid ulalab tugwahtiqdaq ham. Nazaq iyan
ne yaqgo gamuk mataw gibilengo hi rabiy ham. 27Ya romrigab gamuk
gibilenaiqta na ne saw anuwanibmo mataw gibileniy ham. Ad ne gamuk
kiskismo gidekib huritayta na ne bit ahuqunib gwale turad teq ne
dedibmo lileyeq mataw gibileniy ham.

28 Mataw ne gisanmo wol em daqayta ham. Ari in ne giwitan wol emgo
in gigo zaway haiqta ham. Nazaq iyan ne mataw hi girabuniy ham. Haiq
ham. Mat araq ne rabun dagayta nawa osaq ham. In mataw gisan teq
giwitan inagmo gihunegan saw faq oyad a hi miyaqtab wolehim timeqniy
hasayta ham.

29Mataw mani asit digmo hulosim ah amikmikta giger gizayayta ham.
Teq ah amik diqta nagan giholib daq araq gwahtigsa ne Gimam Iyah
tuhuritaqta ham. 30 Ad God ne gibiy kemad ne gifaqnib gigensan na in
ginulinim ganim diq usaqta na in tuhurit bugta ham. 31Nazaq iyan ne
hi rabiy ham. Ne ah amikmikta na nog a haiq ham. Ne ah amikmikta na
ayahmo giquriyamiyta ham.

I Yesus abin bilaqggo gimebay hi woqan
(Luk 12.8-9)

32 Ari mat aw nog in mataw gimeb bilagdaq, Ya Yesus-mo ago matta
iyim osaiqta hagdaqta na ya nazagmo ya imam Heven-ib osaqta na ameb
mataw na ginan bilagdaiq, In yaqgota tihagdaigmo ham. 33 Ad mat aw
nog in on mataw girabunad gimeb gileh yagid ya nazagmo ya imam
Heven-ib osaqta na ameb mataw na gileh tinegdaigmo ham.

Yesus on mataw gihusernan bol
(Luk 12.51-53; 14.26-27)

34Ne luweq ginad em daqay, Ya og kab on mataw bunmo gigemid zib
alowab osgo hagad ya bolta haq dagay ham. Haiqgam ham. Ya bab emid
gwahtiqgo haqad bolta ham. 35Na in kazaq ham. Mat araq ya inan helmo
hagsa in amam gileh yagdaq ham. In giger nazaq emad,
Mat na amam inaq an gihar ug dagay ham.
Ad nazagmo amun awta anen inaq an gihar ug daqay ham.
Sa aw in aduw anen inaq an gihar ug dagaymo ham.
36 Mat asenlulmo diq erageq mat na bab ug dagay ham.

37 Ari mat in anenmaman ginan anad bilagsa teq in ya inan anad a hi
diq bilagaqta, mat na in yaqgo disaipel iyeq osgo dimun a hi iydaq ham.
Ad mat in atatin o in amiy anan anad bilagsa teq in ya inan anad a hi
diq bilagaqta, mat na in yaqgo disaipel a hi iydagmo ham. 38 Teq mat in
ago kruse waqgim abetarib emim ya imuzim a hi bolaqta, mat na in yaqgo
disaipel iyeq osgo dimun a haigmo ham. 39Na ezaqgo mat inmo ahol
anadin emdaqgta na in nabag tihigiydaq ham. Ari mat yaqgo kabiy emad
ahol nog hulosdaqta na in dimunmo kuluwa-kuluwmo tuqosdaq ham.

Mat Yesus ago on mataw gilumsihdaqta na in teq
naw araq dimunta tuwaqdaq
(Mak 9.41)

40 Ari on mataw ne giwazinad in bilagne ya iwazinayta nog tigiyaymo
ham. Ad in ya iwazinad in mat ya igeman bolta na tuwazinaymo ham.
41Mat aw nog in God ago nantut araq bolsa ahol waq hasad wazinayta
na, on mataw na in God ago nantut naw waqayta nazagq in tuwaq
dagaymo ham. Ad mat aw nog in mat araq titnonta bolsa ahol waq hasad
wazinayta na, on mataw na in mataw titnonta bunmo naw waq daqayta
nazaq in tuwaq daqaymo ham. 42 Ad mat aw nog in yaqgo disaipel gibin
haiqta kagan gigo araq ahol waq hasad anan Yesus ago disaipel haqad
yuw soqoreq ugid uluwdaqta na, ya ne helmo gibilenaiq ham. On mataw
na God abenab naw dimunta tuwaq dagaymo ham.

Yesus in naga matin diq?

Jon mataw huz negyaqta na in ago disaipel gigeman Yesus ago hib lehiy
(Luk 7.18-35)

1 1 1Ari Yesus in ago disaipel 12 na suleq negim tihigiyan teq in uliq
na hulosim saw Galiliy-ib uliq-uliqgo lehad tiluwyaq. Luwad in

God ago gamuk on mataw tigibilenyagq.

2Sa Jon irquran osad in Krais kabiy emaqta na abin tuhurit. Huritim
in ago disaipel asor gigeman Yesus ago hib tilehiy. 3Lehim in Yesus
tisusumun ugiy, Ni i nibaq tunim osta nagmo amatin ni bol o haiq mat
ta araq teq abeb boldaqta i baq tunam? haqiy. 4-5Haqan Yesus in gigo
gamuk amenin emim bilam, Ko gibiyiy ham. Mataw gime haiqta saw ahol
tuwagay ham. Mataw gisen meqinta tiloq gelay ham. Mataw gigo moq
lepra inaqta gisanib ginumlan usta na tihigiyaq ham. Ad mataw gidek
haiqta gamuk tuhuritay ham. Teq mataw tumogqiyta kayeq iyim ta eraqay
ham. Mataw ginaghan haiqta God ago gamuk dimunta tuwaqay ham. Ne
mulegeq leheq nagah ne gimeb kawa ahol tuwagiyta ka teq gamuk kawa
ne tuhuritiyta ka bunmo Jon buloniy ham. 6 Mat ya ibiyad anadnad a hi
emad teq in ya inan helmo diq haqaqta, mat na tidimniyim osaq ham.

7-8 Ari Jon ago disaipel muleqgim tilehsa Yesus in on mataw biyahta
nab turiyta na Jon anan gibilenim bilam, Kwazigmo ne nog diq ahol
waqnan saw amatawun haiqtab lehiy? ham. Ne mat araq bilagne tuqir
tim retsa ahol wolad ahulan iysa ne ahol wagnan lehiy ye? ham. Teq ne
nog diq ahol wagnan saw nab lehiy? ham. Ne mat araq tubusan dimunta
muturta welim tursa ahol waqnan lehiy ye? ham. Mataw tubusan
dimunta muturta welayta na in king gigo bit aseseqtab osayta ham. 9Ne
ya ibileniy ham. Ne nog diq ahol waqgnan lehiy? ham. Ne God ago nantut
araq ahol wagnan lehiy ye? ham. Helmo ham. Mat na in God ago nantut
araq ham. Teq mat nawa na in God ago nantut kwazigmo osiyta na
bunmo giquriyamta ham. 10Mat nagmo God ago marib ananin mar tonan
usaqta ham. Gamuk na bilam,

Ahol waqgiy ham, ya teq mat araq emid in yaqgo gamuk ad danmeb
lehdaq hagad in bilam ham. Leheq in ninmen dan tuwastitaydaq
haqad in bilam ham. Wastitayid teq ni lehdaq haqad in bilam
ham. Malakay 3.1

11Ya helmo ne gibilenaiq ham. Jon mataw huz negyaqta na in mataw og
kab gwahtiqiyta na bunmo giquriyamim in abin ayah diqta ham. Ta teq
mat aw nog God ago maror aduganib gibin amik diq usaqta na in Jon
tuquriyamiyta ham.

12-13God ago nantut kwaziqta na bunmo teq God ago maror Moses
mar tonta na in nagah abeb teq gwahtigdaqta na ago bilagan ussa bo
Jon ago kamubmo iy ham. An Jon mataw huz negyaqta na ago akamnib
iyim bo muranmo God ago maror og kab gwahtiqgim awaz diq meqniyim
lehaqta ham. Sa mataw asor in giwaz diq meqniyim maror na geg ugad
in ginadibmo wasihnan tonayta ham. 14 Ari ne yaqgo gamuk ka huritnan
iysun ne huritiy ham. God ago gamuk bilam, Elaija bolid teq Krais boldaq
hagad in bilam ham. Teq ya ne gibilenaiq ham. Elaija boldaq hamta na in
Jon-mo anan bilamta ham. 15Mat aw nog in gidek inaq iyeq teq in gamuk
ka huritiy ham.

16 Ya on mataw kam kabta gigo daq anan bilagnan teq ya gamuk
awowun ezaq diqta amalib bilaqdaiq? ham. In bilagne onmin maket-ib an
bulonad osayta nazaq nog ham. 17In bilaqay,

I ne gime